
Abstract. Introduction. During the Second World War, Poland became one of the centers of 

concentration camps in Germany, where millions of Soviet people, including Kazakhstanis, were held 

captive. Due to insufficient documentation and study of the fate of Kazakhstani prisoners of war, the 

names and fates of many of them remain unknown. The purpose and objectives of the study are to 

study the personal files of prisoners of war and identify Kazakhstanis who were held captive in 

German concentration camps in Poland, in particular in the Stutthof concentration camp, as well as 

to analyze documents in the personal files of prisoners of war. This article attempts to analyze, using 

the example of a Personal File on A. Belozarov, what determines their daily life in concentration 

camps and the preservation of their civic identity, and how their destinies fit into the broader context 

of World War II. Results. This study is aimed at uncovering a complex and multifaceted topic 

concerning the fate of Kazakhstanis in concentration camps in Poland, which is conducted with a 

deeper understanding of not only the historical but also the cultural aspects of this period. Information 

about the Stutthof concentration camp is provided, and documents in the Personal file of Anatoly 

Belozarov, a native of Kazakhstan, who died in captivity, are analyzed. Conclusion. The main part of 

the work is devoted to the analysis of archival data on the personal files of Kazakh prisoners of war, 

which will allow us to reflect in more detail the fate of each prisoner in the concentration camps of 

Germany in Poland.  

Keywords: The Great Patriotic War, Kazakhstani prisoners of war, the Stutthof concentration camp, 

personal file, file cabinet 

Аңдатпа. Кіріспе. Екінші дүниежүзілік соғыс кезінде Польша аумағы Германияның 

концлагерьлер жүйесін шоғырландыру орталықтарының біріне айналды, онда миллиондаған 

совет адамдары, соның ішінде қазақстандықтарда тұтқында болды. Қазақстандық әскери 

тұтқындарының тағдыры туралы құжаттардың толық болмауы, олардың есімдері мен жеке 

өміріне қатысты көптеген мағлұматтардың белгісіз тұстары сақталып отыр.                                        

Зерттеудің мақсаттары мен міндеттері – әскери тұтқындардың жеке істерін зерделеу және 

Польша аумағындағы Германия концлагерьлерінде, атап айтқанда Штуттгоф концлагерінде 

тұтқында болған қазақстандықтарды анықтау, сондай-ақ әскери тұтқындардың жеке ісіндегі 

құжаттарды талдау. Автор бұл мақалада А. Белозаровтың жеке ісін қарастыра отырып, 

концлагерьлердегі тұтқындардың күнделікті өмірін және азаматтық бірегейлігін сақтауды 

және олардың тағдырлары Екінші дүниежүзілік соғыстың кең контекстіне қалай сәйкес 

келетінін анықтайды. Нәтижелер. Осылайша, бұл зерттеуде Польша аумағындағы 

концлагерьлеріндегі қазақстандықтардың тағдырына қатысты күрделі және көп қырлы 

тақырыпты ашуға бағытталған, бұл осы кезеңнің тек тарихи ғана емес, мәдени аспектілерін де 

тереңірек түсіну арқылы жүргізіледі. Штуттгоф концлагеріне қатысты анықтама беріліп, 

қазақстандық Анатолий Белозаровтың тұтқында қаза табуы жөніндегі құжаттар сараланады. 

Қорытынды. Жұмыстың басым бөлігінде Германияның Польша аумағының 

концлагерьлеріндегі жеке тұтқындар тағдырын толығырақ көрсетуге мүмкіндік беретін, 

қазақстандық әскери тұтқындардың құжаттық істері бойынша архив деректерін талдаудан 

өткізеді.  

Түйін сөздер: Ұлы Отан соғысы, қазақстандық әскери тұтқындар, Штуттгоф концлагері,                                  

жеке іс, картотека 

Аннотация. Введение. В годы Второй мировой войны Польша стала одним из центров 

сосредоточения системы концлагерей Германии, где содержались в плену миллионы 

советских людей, в том числе и казахстанцы. Из-за недостаточного документирования и 

изучения судеб казахстанцев военнопленных, имена и судьбы многих из них остаются 

неизвестными. Цель и задачи исследования – изучение личных дел военнопленных и 

выявление казахстанцев, которые находились в плену в концлагерях Германии на территории 

Польши, в частности в концлагере Штуттгоф, а также анализ документов, находящийся в 

личном деле военнопленных. В данной статье делается попытка анализа на примере одного 

Личного дела на А. Белозарова, что определяет их повседневную жизнь в концлагерях и 

сохранение гражданской идентичности и как их судьбы вписываются в более широкий 

контекст Второй мировой войны. Результаты. Данное исследование направлено на 

раскрытие сложной и многогранной темы, касающейся судеб казахстанцев в концлагерях на 

территории Польши, которая проводится с более глубоким пониманием не только 

исторических, но и культурных аспектов этого периода. Дается справка о концлагере 

Штуттгоф, анализируются документы в Личном деле уроженца Казахстана Анатолия 

Белозарова, который будучи в плену погиб. Вывод. Основная часть работы посвящена анализу 

архивных данных личных делах военнопленных-казахстанцев, что позволит более детально 

отразить судьбу каждого заключенного в концлагерях Германии в Польше.  

Ключевые слова: Великая Отечественная война, казахстанцы-военнопленные, концлагерь 

Штуттгоф, личное дело, картотека 

Для цитирования: Сисенбаева А.А., Калыбекова М.Ч. Личное дело – как источник изучения 

проблемы исследования военнопленных казахстанцев концлагеря штуттгоф (на примере 

личного дела А. Белозарова) // Asian Journal “Steppe Panorama”. 2025. Т. 12. № 4.                                                  

С. 1177–1189. (На Каз.). DOI: 10.51943/2710-3994_2025_12_4_1177-1189 

 

Кіріспе 

Екінші дүниежүзілік соғыс кезеңінде Совет Одағы үшін тұтқынға түскен әскерилер өз 

«Отанын сатқандар» деп саналды. Қызыл әскердің Жоғарғы Бас қолбасшылық Ставкасының 

1941 жылдың 16 тамыз айындағы № 270 бұйрығы бойынша «Қорқақтық және тұтқынға 

берілген әрекеттері үшін және осындай жағдайлардың алдын алу туралы» құжатында нақты 

көрсетілді (Құжат, 1941: 476). Олар туралы ақпарат құпия түрде сақталды. Сондықтанда 

Советтік кезеңде бұл тақырып зерттеу мүмкін болмады. Дегенмен, Сталиннің жеке басына 

табынушылықты әшкерелеген КОКП-ның XX (1956 жылғы 14–15 ақпан) съезінен кейін 

Екінші дүниежүзілік соғыстың, оның ішінде тұтқындар тарихы туралы зерттеулер жүргізуге 

серпіліс берді. Алайда, тұтқындар тарихын терең зерттеу коммунистік идеология 

номенклатуралық билік кезінде мүмкін емес еді. Ұзақ жылдардан кейін 1985 жылы басталған 

қоғамдық қайта құру және демократияландыру кезеңінде концлагерлердегі тұтқындар туралы 

айтыла бастады. Архив құжттарының қол жетімді болуы зерттеушілерге тұтқындардың 

лагерлердегі жағдайы мен тағдырын зерттеуге мүмкіндік тудырды және осы кезең бойынша 

түрлі мәселелерге қызығушылық өзектілігін арттырады.  

Әскери тарихта аз зерттелген тақырыптардың бірі тұтқындалу мен репатриация 

мәселелері кең және ауқымды тақырып болып табылады. Қазақстандық әскери тұтқындар 

мәселесін кеңестік әскери тұтқындарының бір бөлшегі ретінде қарастырылу керек. Екінші 

дүниежүзілік соғыс кезінде тұтқынға алынған кеңес сардарлары мен сарбаздарының саны 

жағынан салыстырмалы түрде ауқымы кең болғанын атап өткен дұрыс. Олардың тағдыры өте 

қайғылы жағдайда болды. Тұтқындар мәселесін зерттеу аясында Екінші дүниежүзілік соғыс 

жылдарындағы кеңестік әскери тұтқындар мысалында зерттелетін кезеңде зардап 

шеккендердің ең көп санаты ретінде қарастырамыз. 2025 жылы Ұлы Отан соғысының 

аяқталғанына 80 жыл толды. Осы жылдар ішінде соғыс тақырыбы жан-жақты талқыланып 

келеді. Соның ішінде, тұтқындар мәселесі өзекті болып отыр. Соғыс тұтқынсыз болмады. 

Әрбір тұтқынға түскен әскердің тағдыры оңай емес еді. Осындай оқиғалардың қатарында 

қазақстандық тұтқындардың рөлі де аз емес. Әсіресе, Германия 1939 жылы жаулап алған 

Польша аумағындағы концлагерьлерде қазақстандық тұтқындар тарихы әлі зерттелмеген 

тақырыптардың бірі.  

Зерттеу тақырыбы аясында Штуттгоф лагерінің тұтқыны болған А. Белозаровтың жеке 

ісі қарастырылады. Осыған байланысты, тақырыпты зерделеудің бірнеше аспектілерін атап 

өтуге болады. Біріншіден, тұтқынның жеке іс құжаты – соғыс жылдарындағы оқиғалар мен 

тұлғалардың тағдырын анықтауда маңызды дереккөз болып табылады. А. Белозаровтың жеке 

ісін зерттеу арқылы оның өмір жолы, тұтқынға түсуі, қайтыс болуы сияқты құжаттармен 

толықтырылып, бұл тарихи шындықты дәлелдеуге мүмкіндік береді. Екіншіден, жеке іс 

арқылы тұтқындардың өмір жағдайы, олардың қатыгездік пен ауыр еңбекке мәжбүрлеуі 

жағдайы арқылы бұл зерттеу соғыс тұтқындарының адамгершілік мәселелерін, олардың 

қайғылы тағдырын тереңірек түсінуге септігін тигізеді. Үшіншіден, А. Белозаровтың жеке ісін 

зерттеу арқылы архивтік құжаттарды жүйелеу, талдау әдістері жетілдіріліп, болашақта басқа 

да дереккөздерді пайдалану тәжірибесі қалыптасады. Төртіншіден, тұтқындардың тағдырына 

қатысты нақты деректер қоғамда тарихи әділдікті қалпына келтіруге және ұрпақтар 

арасындағы тарихи сабақтастықты нығайтуға ықпал етеді. Осылайша, жеке іс-деректерді 

зерттеу – қазақстандық соғыс тұтқындарының тарихын жан-жақты ашуға және отандық 

тарихшылардың зерттеу нысанына айналады.  

 

Материалдар мен зерттеу әдістері 

Мақаланы жазу барысында әскери тұтқындардың жеке істерін объективті талдау әдісі, 

Польшадағы неміс концлагерьлеріндегі қазақстандық әскери тұтқындарды анықтау және 

зерттеу мәселесін зерттеудің тарихи дереккөзінің бір түрі ретінде, атап айтқанда, Штуттгоф 

концлагерінде тұтқынға алынған А. Белозаровтың жеке ісінің мысалында пайдаланылды.  

Отандық тарих ғылымында Екінші дүниежүзілік соғыс жылдарында Польша аумағында 

орналасқан концлагерьлердегі қазақстандық әскери тұтқындар мәселесіне арналған тікелей 

зерттеулер жоқтың қасы. ҚР Ұлттық кітапханасының Әлем әдебиеті бөлімінде 2 архивтік 

материалға негізделген жинақ «Сообщение чрезвычайной государственной комиссии по 

установлению и расследованию злодеяний немецко-фашистских захватчиков и их 

сообщников. Об убийстве немцами советских военнопленных в районе города Остров -

Мазовецкий в Польше» (Жинақ, 1947) және «Об убийстве немцами советских военнопленных 

в крепости Демблин (Иван-Город) и в некоторых других немецких лагерях на территории 

Польши: Док. и фотоснимки / Чрезвычайная Государственная Комиссия по установлению и 

расследованию злодеяний немецко-фашистских захватчиков и их сообщников» (Жинақ, 1948) 

табылды. Соғыс біткен жылы арнайы комиссия Польша аумағында зерттеу жүргізді.                                                

Зерттеу барысында естеліктер мен құпия деп танылған құжаттар жинақтары жарияланды. 

Польша аумағындағы концлагерлердегі кеңестік әскери тұтқындардың тарихы туралы 

материалдар алғашқы құжаттар жинағы ретінде жарыққа шықты.  

Мәселенің тарихи объективтілігіне қазақстандық және шетелдік архивтерден алынған 

көптеген мұрағаттық құжаттары, оның ішінде Ш.Ш. Уәлиханов атындағы тарих және 

этнология институтының архиві (Диск 4, Іс 1–11–58997) мен материалдар Екінші дүниежүзілік 

соғыс жылдарында Польша аумағында концлагерьлерде болған қазақстандық әскери 

тұтқындардың зерттелу тарихнамасында негізгі шет елдік архив құжаттары, монографиялар, 

диссертациялар сонымен қатар зерттеу мақалалары және отандық зерттеушілердің еңбектері 

мен зерттеу жұмыстары болып табылады. Зерттеу мәселесін ашу үшін нақты тарихи, 

статистикалық, сыни талдау, баяндау, қорыту әдістері қолданылды.  

 

Талқылау 

Польша аумағындағы концлагерлердегі кеңестік әскери тұтқындардың тарихы туралы 

кейбір материалдар алғашқы құжаттар жинағы Неміс-фашистік басқыншылар мен олардың 

сыбайластарының зұлымдықтарын тергеу белгілеу жөніндегі төтенше Мемлекеттік комиссия 

жұмыстары жарияланды. «Сообщение чрезвычайной государственной комиссии по 

установлению и расследованию злодеяний немецко-фашистских захватчиков и их 

сообщников. Об убийстве немцами советских военнопленных в районе города Остров -

Мазовецкий в Польше» (Жинақ, 1947). Бұл құжат жинағында аумақтағы концлагердің тарихы, 

кеңес әскери тұтқындардың түсуі, олардың режимі, жерленген жерлеріне сот-сараптамалық 

экспертизаларын жүргізілген құжаттар көрсетілді. Остров-Мазовецский қаласының 2 ауданы 

Гронды және Комарова мекенінде орналасқан концлагерьлердегі кеңестік әскери 

тұтқындардың санын 67 мыңнан жоғары екендігін анықтады. Оның ішінде нақты қазақ 

тұтқындарының болғандығы көрсетіледі «всех остальных людей делили на 3 группы по 

национальностям. В одной были русские, в другой – украинцы, в третьей – казахи...» (Акт, 9 

б.). Аталған Варшава қаласынан 100 км солтүстік-шығыс аумақта орналасқан 2 ауданда, 

комиссия жұмысының нәтижиесінде неміс-фашистік басқыншыларының 67 мың кеңес 

әскерінің қасақана өлтіру фактісін анықтады. Бұл нәтиже барысында Остров-Мазовецский 

қаласы мен оның маңындағы іргелес ауылдардың 26 куәгер тұрғынынан сұхбат алу негізінде 

жұмыс жасалды. Жинақтағы берілген фактілер мен сандардың есебі нақты зерттеу 

нәтижесінде жүзеге асты. Арнайы комиссия жүргізген зерттеу шындыққа сәйкес келеді.  

Екінші құжаттар жинағы «Об убийстве немцами советских военнопленных в крепости 

Демблин (Иван-Город) и в некоторых других немецких лагерях на территории Польши: Док. 

и фотоснимки / Чрезвычайная Государственная Комиссия по установлению и расследованию 

злодеяний немецко-фашистских захватчиков и их сообщников» (Жинақ, 1948 ж.). Жинақта 

Демблин бекінісіндегі бұрынғы неміс лагеріндегі зұлымдықтарды тексеру үшін арнайы 

комиссияны Польшаға іссапарға жіберген неміс-фашистік басқыншылар мен олардың 

сыбайластарының зұлымдықтарын анықтау және тергеу жөніндегі Төтенше Мемлекеттік 

Комиссияның материалдары келтірілген. Кеңес комиссиясы поляк комиссиясымен бірлесіп 

1947 жылдың қазан айында тергеу жүргізді. Демблин бекінісіндегі «№ 307 Фронтшталагта», 

«№ 316 Шталагта», «№ 333 Шталагта» және Седлец қаласындағы лагерде 1941–42 жыл бойы 

неміс-фашистік басқыншылар аштық, азаптау, ату және улану жолымен, сондай-ақ 

инфекциялық ауруларды саналы түрде тарату жолымен 132 мыңнан астам кеңестік әскери 

тұтқындарды жойғаны анықталды. Аталған құжаттарды негізге ала отырып,                                                  

Польша аумағында орналасқан концлагерьлерде қазақстандық азаматтардың болғаны белгілі. 

Олар туралы деректер Польша архивтерінде картотекалар негізінде көрініс тапқан.  

Польша аумағындағы қазақстандық әскери тұқындар тарихы мен тағдыры турасында 

зерттеулер аз болғанымен, отандық тарихнамада біршама зерттеу жұмыстары бар. Екінші 

дүниежүзілік соғысқа қатысушы қазақстандық азаматтар туралы алғашқы еңбектердің бірі                                                 

А. Нүсіпбековтың (Нусупбеков, 1947: 73–84), тарихшы Қ.С. Алдажұманов зерттеулерінде, 

Т.Б. Балақаевтың мақалаларында (Алдажұманов, Балақаев, 1980: 113–124), Ж.Б. Абылхожин 

мен М.Қ. Козыбаев еңбектері бар (Абылхожин, 1997; Козыбаев, 1970).  

Қазақстандық зерттеулерде әскери тұтқындар мәселесін қарау бойынша ҚР 1993 жылғы 

14 сәуірдегі Заңы «Жаппай саяси қуғын-сүргіндер құрбандарын ақтау туралы» негізінде 

алғашқы қадамдар жасалды. 1995 жылы Жеңістің 50 жылдығына Р.Н. Нұрғалиевтің 

«Боздақтар – книга памяти» (Нұрғалиев, 1995) томдық кітаптар желісі соғыс жылдарында                           

іс-түссіз кеткен боздақтарға арналған этюд-еңбек жарыққа шықты.  

Сонымен бірге, 2007 жылы ғалым Г.К. Кокебаева «Официальная политика Германии и 

СССР по проблеме военнопленных (1918–1955 гг.)» докторлық диссертация жұмысы осы 

бағыттарды негіздеді . 2015 жылы ҚР Президенті Архиві «Екінші дүниежүзілік соғыстағы 

әскери тұтқындар» жобасын қолға алып, оның мақсатына әскери тұтқындардың бірыңғай 

республикалық мәліметтерін базасын құру болды. Жоба барысында tutkyn.kz (tutkyn.kz) 

республикалық базасын жасады. Мақсаты – кеңестік әскери тұтқындар тарихын зерттеу, 

қазақстандық әскери тұтқындардың тағдырын анықтау, ауқымды зерттеуді ақпараттық 

ресурстармен қамтамасыз етуге бағытталған көп функциональды жүйені құру болды. Аталған 

сайтта 30 мыңнан астам тұтқын болған азаматттардың тізім жасалған.  

Мерзімді баспасөз беттерінде Жас қазақ газетінде Қ.С. Алдажұмановтың «Тұтқындағы 

қазақ жауынгерлері» атты көлемді мақаласы жарық көрді. Мақалада жалпы соғыс тұтқындары 

мәселесі көтеріліп, «Боздақтар» кітабын негізге ала отырып, тұтқыннан оралмағандар саны 

7046 деп көрсетілген санды құптамайды. Хабарсыз кеткендер санын 271503 тұтқындар саның 

шамамен келетінен пікір білдіреді. Польша аумағындағы Ченстохово, Сувалки, Легионово 

лагерьлеріндегі жағдайды қарастырады. «Мысалы, Ченстхово лагеріне жинақталған 30 мың 

түркі мұсылман тұтқындарынан екі ақ мың қалған. Олардың бәрі сүзек пен басқа да 

аурулардан жаппай қырылған» (Алдажұманов, 2017: 11) – деген ақпарат келтіреді. Жалпы 

соғыс тұтқындарына герман жағының мақсаты оларды іскери мақсатта пайдалану идеясы 

болғанына назар аудартады.  

2017 жылы «Тамұқтан тірі қайтқандар» жинағы жарыққа шықты. Кітапта Екінші 

дүниежүзілік соғыста неміс басқыншыларының тұтқынына түсіп, концлагерьлерде ауыр 

зардап шеккен Қызыл Әскерің сол кездегі атауы Оңтүстік Қазақстан облысы бойынша 

жауынгерлерінің басынан кешкендері мен олардың кейінгі өмірлері туралы баяндайды.  

2022 жылы ғалым Г.К. Көкебаева «Талқыға түскен тағдыр: түркістандық соғыс 

тұтқындары» монографиясы шықты. Монографияда екінші дүниежүзілік соғыс кезіндегі 

түркістандық соғыс тұтқындарының тарихы мен тағдыры зерттелген. Ұсынылған кітапта 

Германияның, Ресей, Польшаның архивтерінен алынған тың деректер негізінде жарияланды 

(Көкебаева, 2022).  

Сонымен қатар, поляк зерттеушілерінің ғылыми еңбектері, оның ішінде аталған мәселені 

толық қарастырған бірден бір еңбек Ш. Датнер орыс тіліне аударылды. Еңбек «Преступления 

немецского-фашисткого вермахта в отношении военнопленных во второй мировой войне» деп 

аталады (Датнер, 1963). Польшалық тарихшы және публицист, Польша аумағындағы нацистік 

қылмыстарды тергеу жөніндегі Орталық комиссияның мүшесі Шимон Датнердің ұсынылып 

отырған кітабы гитлерлік вермахт құжаттарына негізделген. Сонымен қатар, еңбектің                                  

V бөлімінде Польша аумағында орналасқан конлагерьлер мен кеңестік әскери тұтқындар 

турасында сөз қозғаған.  

2021 жылы «Советские военнопленные во время Второй мировой войны на польских 

землях» атты поляк ғалымдарының зерттеулер жинағы жарық көрді. Ғалым Гжегож Мотыка 

«Трагедия советских военнопленных во время Второй мировой войны в польской 

историографии» атты зертеуінде польшалық зерттеуші В. Марчикке сілтеме бере отырып                                       

«В границах современной Польши находилось 77 таких лагерей» деп көрсетеді. (Мотыка, 

2021: 23). Ең алғаш Польша аумағындағы кеңестік әскери тұтқындар мәселесін 1945 жылдан 

бастап «Комиссия по установлению и расследованию злодеяний немецско-фашистских 

захватчиков и их сообщников» атты құжаттарда жарияланды. Аталған құжаттар, кеңес 

азаматтары мен және басқа мемлекеттердің азаматтарына қатысты жасалған қатыгездік                                         

XX ғасырдың ең ауыр тақырыптары болып қала беретінін көрсетеді. Себебі, барлық болған 

оқиғаларды экспертизалар жасаумен және куәгерлерді сұрай отырып акт жасалған. Осы тұста, 

тұтқын деген сөзге зерттеуші Полян: «Гражданами второго сорта, не вызывающими доверия 

репатриантами, чуть ли не диверсантами, – предателями с навсегда испорченными анкетами 

и листками учета кадров.» (Полян, 2002: 7) деп түсініктеме берді. Яғни, тұтқын соғыс 

жағдайында ұсталған адам немесе еркіндігінен айырылған, жағдайға тәуелді адам.                                 

Сонда, әскери тұтқын соғыс жағдайында тұтқынға түсіп, өз еркіндігінен айырылған адамдар 

тобы болды.  

Автор мақалада Польша архивтерінен алынған әскери тұтқындардың жеке істері мен 

картотекаларын, тұтқында болған қазақстандық әскери тұтқындар туралы мәліметтер базасын 

құруға және олардың кейінгі тағдырларын зерттеуге тарихи дерек көзі ретінде қолданады. 

Мысал ретінде автор 1942 жылы Польша аумағында болған қазақстандық әскери тұтқын 

Белозаровтың жеке ісін келтіреді.  

 

Зерттеу нәтижелері 

Екінші дүниежүзілік соғыстың адам тағдырына қатысты ең бір күрделі тақырыбын 

қамтитын «тұтқындар» мәселесі тасада қалған өмір туралы жалпы адамзаттық тұрғыдан 

қараудың қажеттігі көрсетілді. Архивтік құжаттарды саралаудың нәтижесінде 

концлагерлердегі тұтқындардың жеке істеріне байланысты мәліметтер анықталып, олардың 

маңызыдылыған баға берілді. Польша аумағында орналасқан – Штуттгоф концлагерлері 

советтік тұтқындарының тарихын зерттеуде маңызды нысан ретінде анықталды. 1945 жылғы 

1 тамызда жарыққа шыққан акт бойынша Штуттгоф концлагерінде кеңес азаматтары мен 

басқа мемлекеттердің азаматтарына жасалған зұлымдықтарды тергеу туралы есебі жүргізілді 

(Акт, 1945). Аталған актте лагерь адамдарды жою орны болғанын нақты көруге болады. 

Себебі, «Штуттгоф лагерь уничтожения» деп жазылған. Орналасу аймағы батпақты төбелерде, 

Балтық теңізінің жағалауында, Данциг қаласынан 40–45 шақырым жерде орналасқан,                                          

ол Висла өзенінен өтетін тар табанды теміржолмен байланысқан. Лагерьдің оңтүстігінде 

Фришес Хаф теңізі бар. Теңіз бен Шығанақ лагерьді үш жағынан қоршап тұр (Акт, 1945: 43). 

Яғни, лагерь географиялық орналасуы Гданьскке жақын болғандықтан, лагерьді тұтқындарды 

тасымалдау мен ұстаудың стратегиялық орны ретінде құруға ықпал етті, бұл өз кезегінде 

олардың өмір сүру жағдайлары мен тағдырларына әсер етті. Лагерь құрылуы 1939 жылы 

басталып 1941 жылдар аралығында лагерьде ең алдымен 15 ке жуық ағаш стандартты типтегі 

барақтар және қажет шағын қызмет көрсету ғимараттары және негізінен саяси тұтқындарға 

арналған. Бірақ тұтқындар контингентінің кеңеюімен ғимараттардың саны өсті. 1944 жылдың 

аяғында олардың саны 112 болды (акт, 44 бет). Ғимараттар санының көбеюі сол кезеңдегі 

Екінші дүниежүзілік соғысқа байланысты кеңес әскерлерінің орналастырылуына байланысты 

еді.  

Аталған лагерьде советтік тұтқын, қазақстандық азамат Белозаров Анатолий болды. 

Әскери тұтқынның жеке ісіндегі құжаттар төменде көрсетілген. 1-суретте жеке 

картотекасында ақпарат беруші Штуттгоф концлагерінің комендатурасы. Саяси бөлім. 

Тұтқынның жеке картотекасы бойынша ол 1917 жылы 20 қарашада дүниеге келген. Петропавл 

қаласында тұрған. Ұлты: орыс. Мамандығы: Жұмысшы. Ауруы: жоқ. Жеке тұлғалық 

ерекшеліктері бойынша ақпарат жоқ. Соттылығы: жоқ. Картотеканың соңғы бөлімінде алдын 

ала шара қабылдануының себебі ретінде жұмыс орнынан қашып кетті деп көрсетілген. 

Концлагерьге жеткізілуі 1942 жылдың 1 маусымы. Жоғарыда көрсетілген ақпараттардың 

растығына өз қолымен қол қойылған.  

Сурет 1 – Анатолий Белозаровтың жеке картотекасы 

(Ш. Ш. Уәлиханов атындағы институт архиві. Диск 4, Іс 1–11–58997) 

[Fig. 1 – Personal card file of Anatoly Belozarov 

(Archives of the Ch. Ualikhanov Institute. Disk 4, Case 1–11–58997)] 

 

Сонымен қатар, «Память народа» сайтында тұтқын туралы ақпарат бар. 2 суретте 

көрсетілгендей 1945 жылғы 25 қазандағы жағдай бойынша Петропавл біріккен қалалық әскери 

комиссариатындағы жеке құрамның орны толмас шығындарының тізімінде Белозаров 

Анатолий Петрович туылған жылы 1917 жылы деп көрсетілген. Туылған жері: Қазақ КСР, 

Солтүстік Қазақстан облысы, Петропавлск. Шақыру күні мен орны: Петропавл МКК, Қазақ 

КСР, Солтүстік Қазақстан облысы, Петропавл қаласы. Шақыру күні: 10.10.1939 жылы. Әскери 

атағы: Қызыл Армия. Соңғы қызмет орны: 208 атқыштар полкі. Әскери бөлім:                                      

208 атқыштар полкі екендігі көрсетілген. (РФҚМОА. Ф. 58. Оп. 977521. Д. 726). Тұтқынның 

жеке ісіндегі құжаттар легі сайттағы (2 сурет) ақпаратпен сәйкес келеді. Мұндай сәйкестік 

зерттеушілерге Анатолий Белозаровтың өмір жолын толыққанды реконструкциялауға, оның 

тағдырына қатысты қосымша мәліметтерді іздеуге және соғыс жылдарындағы 

қазақстандықтардың қатысуы мен мен олардың тұтқында болу жағдайларын жан-жақты 

талдауға мүмкіндік береді.  

 

 
Сурет 2 – 1945 жылғы 25 қазандағы жағдай бойынша Петропавл біріккен қалалық әскери комиссариатындағы 

жеке құрамның орны толмас шығындарының тізімі 4. Белозаров А.  

[Fig. 2 – List of irreparable losses of personnel in the Petropavlovsk United City Military Commissariat as of October 

25, 1945. 4. Belozarov A.] 

Сонымен қоса, жеке картотека тұтқындарды жұмыс күші ретінде пайдаланғандығы 

туралы мәлімет береді, кеңес тұтқыны ретінде оның еңбекке қатыстырылғанын 3 сурет 

растайды. 1942 жылдың 20 маусым күні тұтқынға жұмысқа тартылу телекс шығады. Құжатта 

Анатолий Белозаровты жұмыс жасау үшін лагерьге орналастыру туралы айтылған. Бұл кеңес 

тұтқыны деп нақты көрсетілді. «Сегодня я телеграфировал в полицейское урпавление Данциг 

с просьбой первести вышеупомянутых заключенных в местный лагерь для выполнения работ. 

Это беглые советские военнопленные» (Диск 4, Іс 1–11–58997). Алайда, кеңес тұтқынының 

қандай жұмыспен айналысқаны туралы нақты мәліметтер жоқ. Бұл зерттеушілер үшін 

маңызды мәселе болып табылады, себебі тұтқындар тартылған еңбек түрі олардың жағдайы 

мен зардаптарын түсінуде маңызды рөл атқарады. Тұтқындарды жұмысқа пайдалану фактісі 

олардың адамгершілік құқықтарының бұзылуын көрсетеді бұл мәліметтер тұтқындардың 

күнделікті өмір тарихы жағдайларын жан-жақты зерттеуге мүмкіндік береді. Бірақ, қандай 

жұмыстармен айналысқаны туралы қосымша мәліметтердің болмауы зерттеудің шектеулігін 

көрсетеді.  

 
Сурет 3 – Тұтқынды жұмысқа жіберу туралы телеграмма 

[Fig. 3 – Telegram about sending a prisoner to work] 

 

Тұтқындардың қандай жағдайда өмір сүргенін және күнделікті өмір тарихын 1945 жылы 

1 тамызында жарияланған «Штуттгоф» концлагерінде кеңес азаматтары мен басқа 

мемлекеттердің азаматтарына қатысты тергеумен анықталған қатыгездіктер туралы Актісіне 

дәрігер, әскери азаматтар, прокурорлар мен заңгерлер сараптамалық жұмыс құрамына енген 

комиссия есебінен көруге болады.  

Комиссия өз жұмысын жасай отырып төмендегідей қорытынды шығарды:  

Путем расстрелов, отравлений, впрыскивания в область сердца бензина, голода, 

повешений, умышленного распространения инфекционных заболеваний, сыпного тифа, 

дизентерии, брюшного тифа и чудовищных истязаний немцы истребили в Штуттгофском 

концентрационном лагере около 100000 человек граждан Советского Союза /русских, 

украинцев, белорусов, литовцев, латышей, эстонцев, евреев/, Польши, Франции, 

Чехословакии, Югославии, Дании, Венгрии и др(угих] государств.  

По степени продуманности, технической организованности, по массовости и жестокости 

истребления людей Штуттгофский концентрационный лагерь представляет из себя «лагерь 

смерти» (Акт, 1945: 43).  

«Штуттгоф» концлагері Екінші дүниежүзілік соғыс кезінде кеңес азаматтары мен басқа 

ұлт өкілдері бастан кешірген қатыгездік пен қайғы-қасіреттің орталығына айналды.                                 

1945 жылы 1 тамызда қол қойылған тергеумен анықталған қатыгездік актісі осы аумақта 

жасалған қылмыстарды тіркейтін маңызды құжат болып табылады.  

Сурет 4 – А. Белозаровтың қайтыс болуы туралы куәлік 

[Fig. 4 – Death certificate of A. Belozarov] 

 

Сонымен қатар, жеке істің 3 парағы (4 сурет) Штуттгоф лагерьіне түскен соң 6 айдан соң 

құжат бойынша қазақстандық тұтқын 31 желтоқсан 1942 жылы дүниеден өтті. Ресми құжатта 

өлім себебін жүрек бұлшық етінің аруына байланысты деп көрсетілген. (Ш.Ш. Уәлиханов 

атындағы тарих және этнология институт архиві. Диск 4, Іс 1–11–58997). Бірақ, жоғарыда 

аталған комиссияның зерттеу құжаттарында: «Из изучения этих карточек явствует, что 

большинство из «умерших» было насильно умерщвлено. Это же подтверждается показаниями 

бывшего заключенного ВЛОДАРЧИК Францишек. Работая в политическом отделе                                         

лагеря, – говорит он, – я часто видел, как вели заключенных в газокамеру или крематорий, а 

через несколько дней к нам поступали списки на этих людей с указанием даты и диагноза 

смерти: «умер от ослабления сердечной деятельности» (Акт: 1945, 49) деп көрсетілген, яғни 

комиссияның құжаттарында көрсетілгендей, көптеген тұтқындардың қайтыс болуы жасанды 

түрде жасалған немесе олардың өлімі басқа себептермен, атап айтқанда, газ камерасы немесе 

крематорий арқылы өлтірумен байланысты болуы мүмкін. Францишек Влодарчиктің 

көрсетулері бұл тұжырымды растайды: ол лагердегі тұтқындарды газ камерасына немесе 

крематорийге әкеткенін көргенін айтады және өлгендердің тізімдерінде өлімнің себебі «жүрек 

қызметінің әлсіреуі» деп көрсетілгенін айтады. Бұл мәліметтер жеке іс құжатындағыдай емес, 

шынайы себептері басқа болуы мүмкін екенін көрсетеді. Өлімнің жасанды түрде жасалғаны 

немесе басқа себептермен жасырынғаны ықтимал. Жеке іс құжаты мен комиссияның зерттеу 

нәтижелері арасындағы айырмашылықтар тұтқындардың өліміне қатысты шынайы жағдайды 

анықтауда қиындықтар туғызады. Бұл деректердің негізінде, өлімнің нақты себебі мен 

жағдайын анықтау үшін қосымша архив және тарихи зерттеулер жүргізу қажет.  

 

Қорытынды 

Польша аумағында әскери тұтқындалған қазақстандықтардың тағдыры туралы мәселені 

зерттеу көші-қонға, соғысқа және мәдени бірегейлікке байланысты тарихи процестердің 

маңызды аспектісі болып табылады. Қазақстандық әскери тұтқындардың XX ғасырда 

Польшада болуы терең талдауды талап ететін күрделі саяси және әлеуметтік жағдайлардың 

нәтижесі болды. Қазақстандық әскери тұтқындардың тағдырына әсер еткен басты тұлғалар 

әскери тұтқындардың өздері де, Үшінші рейх басқарған Германия, сондай-ақ адам құқықтары 

мәселелерімен айналысатын халықаралық ұйымдар да болып табылады. Бұл факторлар 

мазмұн жағдайын ғана емес, мәдени дәстүрлер мен бірегейлікті сақтау мүмкіндіктерін де 

қалыптастырды.  

Зерттеу барысында қарастырылып отырған жеке іс – Штуттгоф концлагеріндегі 

қазақстандық соғыс тұтқындарын зерттеуде маңызды дерек көзі ретінде қызмет етеді. 

Анатолий Белозаровтың жеке ісі мысалында, бұл құжаттар оның тұтқында болуы, орналасуы, 

еңбекке тартылуына қатысты мәліметтер талданды.  

Өкінішке орай, бүгінге күнде Польша территориясында орналасқан концлагерьлерде 

қанша қазақстандық тұтқын болғаны белгісіз. Бүгінгі таңда, зерттеу жұмысы барысында 

тұтқында қайтыс болған қазақстандықтарды анықтау және табу, олардың лайықты есімдерін 

қайтару және мәліметтер қорын толықтыру мақсаты тұр.  

